
	                                        Хроника 


● 2 апрельдә Дәүләт Советы Рәисе Фәрит Мөхәммәтшин Төркия Республикасының Бөек Милләт Җыены вице-спикеры Мераль Акшенер җитәкчелегендә парламент делегациясен кабул итте.

Ул, кунакларны сәламләп, ТР Президенты Рөстәм Миңнеханов белән очрашуның кызыклы булуын билгеләп үтте. “Бик күп кызыклы темалар күтәрелде. Иң мөһиме, Татарстан Республикасы белән Төркия дәүләте һәм безгә якын булган халык белән мәдәният, мәгариф өлкәсендәге мөнәсәбәтләр уңышлы корыла. Безгә дин белән бәйле мәсьәләләр турында да фикер алыштык”, - дип, Фәрит Мөхәммәтшин Төркия тәҗрибәсенең республика өчен кызыклы булуын белдерде. 

Ул “Манеж” күргәзмәләр залында Төркия Республикасының “Долмабакча” милли сарай-музееның традицион сәнгать күргәзмәсе ачылачагын хәбәр итеп, моны гадәттән тыш вакыйга дип бәяләде. 
Фәрит Мөхәммәтшин, Татарстанның сәяси системасы белән таныштырып, ТР Дәүләт Советы, андагы фракцияләр, депутат берләшмәләре эшчәнлеге, күппартиялелекнең закон тарафыннан билгеләнгән зарурият булуы, ТР Президентын халык тарафыннан сайлап кую процедурасының кире кайтарылуы турында сөйләп үтте. 
Спикер, шулай ук хатын-кыз депутатларның “Мәрхәмәт” берләшмәсен тәкъдим итеп, аларның балалар һәм гаилә мәсьәләләре белән шөгыльләнүен билгеләп үтте. 

 Мераль Акшенер да, үз чиратында, Төркия парламенты башлыгы Җәмил Чечектан сәламнәр җиткереп, безнең республикалар һәм халыклар арасында элемтәләрнең нык һәм күптәнге булуын белдерде. Җылы каршы алганнары һәм туганнарча кайгыртканнары өчен, Татарстан ягына рәхмәтен белдерде. 

2015 елда Татарстан Президентын бөтен халык сайлаячак дигәнгә каршы Мераль Акшенер Төркиядә дә бу мәсьәләнең күтәрелүен, моңарчы илбашын парламент депутатлары сайлавын хәбәр итте. 

Шул ук көнне «Манеж» күргәзмәләр залында «Серле хәзинә. Классик төрек сәнгате» дигән күргәзмә ишекләрен ачты. Күргәзмәнең ачылышы ТР Дәүләт Советы рәисе Фәрит Мөхәммәтшин, Төркиянең Бөек Милли Мәҗлесе вице-спикеры Мераль Акшенер, Төркиянең Казандагы Генараль консулы Сабри Тунч Ангылы, Татарстанның Төркиядәге Вәкаләтле вәкиле Айдар Гашыйгуллин һ.б. катнашында узды. 

● 3 апрельдә “Казан ярминкәсе” күргәзмәләр үзәгендә, уку һәм эш урыннарын тәкъдим итүче “Мәгариф. Карьера-2013” махсуслаштырылган күргәзмәсе ачылды. Чарада ТР Дәүләт Советы Рәисе Фәрит Мөхәммәтшин, ТР Хезмәт, мәшгульлек һәм социаль яклау министры Айрат Шәфигуллин, ТР Мәгариф һәм фән министры Энгель Фәттахов, ТР Дәүләт Советының Икътисад, инвестицияләр һәм эшмәкәрлек буенча комитет рәисе Марат Галиев һәм башкалар катнашты. 

Фәрит Мөхәммәтшин чыгышында билгеләп узганча, әлеге традицион күргәзмә, мәгариф тармагы вәкилләрендә, товар җитештерүчеләрдә, профсоюз вәкилләрендә зур кызыксыну уятуын күрсәтә. Бу күргәзмәнең әһәмиятен Фәрит Мөхәммәтшин, республика Президентының Дәүләт Советына еллык Юлламасында билгеләгән глобаль бурычны хәл итәргә ярдәм итүендә күрә. Ул искәртеп үткәнчә, республика алдында 2016 нчы елга, ТР товар җитештерүчеләре һәм хезмәт күрсәтүчеләре тарафыннан 2 триллион сумнан артык күләмдә товар җитештерү бурычы тора. 

Фәрит Мөхәммәтшин күргәзмәне оештыручыларга елдан-ел нинди дә булса яңалык кертергә омтылулары өчен рәхмәтен җиткерде. 
Энгель Фәттахов күргәзмәнең, бер мәйданда уку йортлары, товар җитештерүчеләр, эш белән тәэмин итүче оешмалар туплануы белән кызыклы һәм файдалы булуына игътибарны юнәлтте. 
Айрат Шәфигуллин шәрехләп үткәнчә, “карьера” төшенчәсе хәзерге көндә популяр сүзләрнең берсенә әйләнде.

Тантаналы ачылыштан соң, рәсми затлар күргәзмәне тәшкил итүче 120 дән артык экспонат: югары уку йортлары, белем бирү үзәкләре, урта һөнәри белем бирүче уку йортлары, халык мәшгульлеге үзәкләре, кадрлар агентлыклары, нәшриятлар һәм башкаларның ирешкән казанышлары, төрле эшләнмәләре, инновацияле проектлары, укыту программалары, булачак һәм бүген эшләргә әзер булган белгечләр өчен вакансияләр һәм курслар белән танышып чыкты. 

● 3 апрельдә "Мәгариф турында" ТР закон проектын тикшерүгә багышланган утырышта аның төп нигезләмәләре турында фикер алыштылар. Утырышны Дәүләт Советы Рәисе Фәрит Мөхәммәтшин алып барды. 

Парламент рәисе "Мәгариф турында" законның бик үк гади булмавын искәртте. "Республика законын кабул иткәндә  без регион компетенциясе кысаларында җайга салырга  мөмкин булган нигезләмәләрне кертергә тиешбез.  Алар арасында  хезмәт базарында югалып калмаслык, республика өчен  кирәкле кадрлар булдыру мәсьәләсе тора", - дип басым ясады Фәрит Мөхәммәтшин. Дәүләт Советы рәисе, шулай ук,  Татарстан Республикасында  ике дәүләт телендә белем бирү,  аз керемле гражданнарга ярдәм күрсәтү, ата-аналарга мәктәпләргә иреклә рәвештә ярдәм күрсәтү мөмкинлеген тудыруга кагылышлы нигезләмәләрне җентекләп эшләргә киңәш итте. 

Утырышта  Дәүләт Советы Рәисе урынбасары Римма Ратникова,  Дәүләт Советының Мәдәният, фән, мәгариф һәм милли мәсьәләләр комитеты рәисе Разил Вәлиев,  Мәгариф министры Энгель Фәттәхов,  Хезмәт, халыкны эш белән тәэмин итү һәм социаль яклау министры Айрат Шәфигуллин, Юстиция министры  Мидхәт Курманов һәм закон проектын әзерләү буенча эшче төркем экспертлары катнашты.

● 4 апрельдә Дәүләт Советы Рәисе Фәрит Мөхәммәтшинның Европа Советының кеше хокуклары буенча Комиссары Нил Муйжниекс белән очрашуында сүз ТРда кеше хокуклары турында барды. 

Очрашуны ачканда, Фәрит Мөхәммәтшин, югары дәрәҗәле кунакны кабул итү - зур хөрмәт тә һәм шул ук вакытта Татарстанда демократия һәм кеше хокукларын яклау өлкәсендә тупланган тәҗрибә турында сөйләү мөмкинлеге дә, дип ассызыклады. 

Парламент башлыгы белдергәнчә, Татарстанда озак вакытлар дәвамында кеше хокуклары буенча тулы вәкаләтле вәкил институты эшли, ә берничә ел элек бала хокуклары буенча тулы вәкаләтле вәкил вазыйфасы расланган.

ТР Дәүләт Советы Рәисе фикеренчә, республиканың төп казанышы – милләтара һәм конфессияара тынычлыкны тәэмин итү. Әлеге процесста, аның сүзләренчә, ТР Халыклары ассамблеясе мөһим роль уйный, аның эшчәнлегенең төп юнәлеше – ТР да яшәүче төрле милләт вәкилләренең этномәдәни үзенчәлеген саклау һәм үстерү. 

“Милләтара тынычлык һәм бердәмлек, республикада яшәүче барлык халык вәкилләренең хокукларын һәм ихтыяҗларын яклау безнең дәүләтнең өстенлеге булып тора”, - дип ассызыклады ТР Дәүләт Советы Рәисе. 

Фәрит Мөхәммәтшин сүзләренчә, Дәүләт Советында гражданнар мөрәҗәгатьләре белән эш парламент һәм депутатлар тарафыннан алып барыла. 

Дини өлкәдә тотрыклылыкны саклау турында сөйләп, Татарстан парламенты башлыгы узган җәйдә республиканың әйдәп баручы дин әһелләренә ясалган һөҗүмнәргә бәйле, зур яңгыраш алган вакыйгалардан соң дин тотучылар арасында аңлату эшләре алып барылганлыгын, хокук саклау органнары тарафыннан да эш башкарылганлыгын билгеләп үтте.
● 11 апрельдә Дәүләт Советында Татарстан Республикасының 2011-2015 елларга исәпләнгән Социаль-икътисадый үсеш программасын тормышка ашыру барышына багышланган матбугат очрашуы булды. 

Татарстан Республикасы халкының тормыш сыйфатын яхшыртуга юнәлтелгән программаны 2012 елда тормышка ашыру нәтиҗәләре буенча төп макроикътисадый күрсәткечләрнең алдан фаразлаганча үтәлүен билгеләп үтәргә була, дип белдерде анда ТР Икътисад министры Мидхәт Шаһиәхмәтов.

Билгеле булганча, әлеге программа республика законы рәвешендә кабул ителде. Аны эшләүдә Татарстан парламентының Марат Галиев җитәкләгән Икътисад, инвестицияләр һәм эшкуарлык комитеты актив катнашты. Документның үтәлешен күзәтеп, тикшереп торуда да әлеге комитетка җаваплылык йөкләнгән. 

Марат Галиев билгеләп үткәнчә, хәзерге вакытта республика актив үсештә. 

Ә бүгенге очрашуда Россиядә, шул исәптән, Татарстанда кече һәм урта бизнесның авыр хәлдә булуы ассызыклап үтелде. Бу яңа елдан соң эшкуарлар тарафыннан кертелә торган социаль түләүләрнең артуы белән бәйле. Бу фактор күп кенә шәхси предприятиеләрнең эшчәнлеген туктатуга сәбәп булган. 

Хәзерге вакытта федерация дәрәҗәсендә килеп туган катлаулы хәлдән чыгу юллары карала. Марат Галиев белдергәнчә, проблеманы РФ, республика дәрәҗәсендә һәм урыннарда хәл итәргә кирәк. 

Матбугат очрашуында катнашучылар фикеренчә, әгәр икътисадта көтелмәгән хәлләр килеп чыкмаса, Татарстанда 2016 елга эчке тулаем продуктны 2 трлн. сумга җиткерү көтелә. 2012 елда бу күрсәткеч 1,5 трлн. сум булган. 
Социаль-икътисадый үсеш программасының уңай нәтиҗәләре федераль бюджет тарафыннан финанслана торган программаларда да катнашырга мөмкинлек бирә. Марат Галиев билгеләп үткәнчә, Татарстан иллеләп программаның якынча кырыгында уртак финанслау шартларында катнаша. 

Марат Галиев программаның уңышлы тормышка ашырылуы нәтиҗәсе булган халыкның гомер озынлыгы күрсәткечләрен яңгыратты. 2014 елда гомер озынлыгы 74,1 ел булырга тиеш. Хәзерге вакытта ул 72 ел тирәсе. Программаны тормышка ашыра башлаганчы, гомер озынлыгы 70,4 ел тәшкил иткән.
● 17 апрельдә Һөнәри бәйрәмнәре алдыннан Татарстан муниципалитетларының иң яхшы хезмәткәрләре билгеләп үтелде. ТР Дәүләт Советының кече залында узган тантанада “Муниципаль идарә өлкәсендә иң яхшы хезмәткәр”, “ТР муниципаль берәмлекләрендә иң яхшы иҗтимагый инициатива” дигән традицион республика бәйгеләренә йомгак ясалды. 
Шушында ук җирле үзидарә темасын иң яхшы яктырткан массакүләм мәгълүмат чаралары да бүләкләнде. Чара ТР Дәүләт Советы рәисе урынбасары Римма Ратникова, ТР Муниципаль берәмлекләре советы рәисе Минсәгыйть Шакиров катнашында узды. 

Әлеге бәйгеләр ТР Муниципаль берәмлекләре съезды карары нигезендә һәм ТР Президенты булышлыгы белән 2006 елдан бирле үткәрелә.. 

● 18 апрельдә ТР ДӘүләт Советының Президиум утырышы булды.

Дүртенче чакырылыш ТР Дәүләт Советының кырыгынчы утырышы 27 апрельдә - шимбә көнне - Россия парламентаризмы көнендә узачак. Бу хакта Татарстан парламенты башлыгы урынбасары Александр Гусев хәбәр итте.

ТР Дәүләт Советы Секретаре Лилия Маврина белдергәнчә, сессиянең көн тәртибенә 36 мәсьәлә кертелә. Алар арасында Татарстан Республикасының 16 закон проекты, 15 федераль закон проекты, закон чыгару инициативасы һәм РФ субъектлары дәүләт хакимиятенең закон чыгару (вәкиллекле) органнарының мөрәҗәгате бар. 

Көн тәртибенә Татарстан Республикасы башкарма хакимият органнары эшчәнлеге турында хисап турындагы мәсьәлә дә кертелгән.
● 22 апрельдә ТР Дәүләт Советында Татарстан парламенты башлыгы Фәрит Мөхәммәтшин Әлмәт шәһәренең 7 нче мәктәбе укучылары белән парламент дәресе үткәрелде. 

Мондый дәресләрнең максаты – укучыларның фикер сөрешен киңәйтү, аларны дәүләт символлары үсеше, шул исәптән, Татарстан Республикасы гимнын булдыру тарихы белән таныштыру, дәүләт символларына карата хөрмәт хисләре тәрбияләү. “Герб, флаг һәм гимн теләсә кайсы дәүләтнең аерылгысыз атрибутлары булып тора”, - дип, спикер 1990 еллар башында республиканың герб, флаг һәм композитор Рөстәм Яхин әсәре нигезендә гимн музыкасы кабул ителүен, бигрәк тә герб турында фикер алышканда кайнар бәхәсләр тууын хәбәр итте. 

Дәрестә катнашучы укучылар ТРның дәүләт гимнын яттан белә һәм аны җырлап та күрсәтә дә ала. Фәрит Мөхәммәтшин, әле парламентарийларның барысының да гимн сүзләрен яттан белмәүләрен искәртеп, укучыларны мактап алды. 

Парламент дәресләрен ТР Дәүләт Советы һәм РФ Дәүләт Думасы, ТР муниципаль берәмлекләре вәкиллекле органнары депутатлары, РФ ФҖ Федерация Советы әгъзалары катнашында тарих һәм җәмгыять белеме укытучылары үткәрә. 

Фәрит Мөхәммәтшин үзенең урынбасарларының парламент дәресләрен уздыруга аларның мөһимлеген исәпкә алып якын килүен, бу традицияне дәвам итәргә кирәклеген раславын билгеләп үтте. 

Очрашуда ТР Мәгариф һәм фән министры Энгель Фәттахов,ТР Дәүләт Советы Рәисе урынбасары Римма Ратникова, ТР Дәүләт Советы Секретаре Лилия Маврина, ТР Мәгариф һәм фән министрлыгы белгечләре катнашты.
● 22 апрельдә Бүген “ГАЗ-21 “Волга” авторетроклуб әгъзалары җыелышы яңа автосезон ачылышына һәм киләсе ел планнарына багышланган иде. Бу чараны клуб президенты, Татарстан Республикасы Дәүләт Советы Рәисе Фәрит Мөхәммәтшин алып барды.

Авторетроклубның башкаручы директоры Андрей Лебедев узган сезонда клубның эш нәтиҗәләре хакында сөйләде. Узган ел, традициягә әйләнгән Халыкара тарихи автомототехника фестивале бөтен Россияне һәм Идел буе округын шаулатып уңышлы узды, дип ассызыклады ул. Фәрит Мөхәммәтшин фикеренә караганда, фестивальне үстерү өчен резервлар аз түгел. Клуб президенты фестиваль халыкара статусына җавап бирсен өчен чит ил тарихи автомототехника яратучыларын җәлеп итәргә тәкъдим итте. Әмма фестивальнең финанс мөмкинлекләрен дә исәпкә алу зарур, чөнки оештыру чыгымнарын авторетроклуб өстенә төшә, дип билгеләп үтте ул. 

Клуб әгъзалары чираттагы автосезонда үткәреләчәк эре чараларны графикларына кертте. 

Гомумҗыелышта шулай ук ретроавтомобильләрне техник карау үткәрү, Тарихи техника музее ачу һәм башка оештыру мәсьәләләре каралды.
● 23 апрельдә ТР Дәүләт Советы Рәисе Фәрит Мөхәммәтшин Питрәч муниципаль районының чираттан тыш утырышында катнашты. Анда район җитәкчелегендә кадрлар алмашы мәсьәләләре каралды.

Муниципаль Советның гомуми тавышы белән Азат Вәлиуллинның Питрәч районы башкарма комитеты җитәкчесе вазыйфасыннан азат итү турындагы гаризасы канәгатьләндерелде. Аннары, муниципаль устав нигезендә район башлыгы Шәйхулла Насыйбуллин район башкарма комитеты җитәкчесе вазыйфаларын инфраструктура үсеше буенча урынбасар Эдуард Дияровка йөкләү турындагы карарын белдерде, шулай ук тиешле документны имзалады. 

Көн үзәгенә куелган икенче мәсьәлә Питрәч муниципаль районы башлыгы вәкәләтләренең вакытыннан алда тукталу мәсьәләсе каралды. Депутатлар Шәйхулла Насыйбуллинның вазыйфасыннан азат итү һәм Питрәч район Советы тәкъдим иткән депутат вәкаләтләрен туктату турындагы гаризасын канәгатьләндерү турында карар кабул итте. 

Көн үзәгенә куелган мәсьәләләр каралгач, сүз ТР Дәүләт Советы Рәисе Фәрит Мөхәммәтшинга бирелде. Шәйхулла Насыйбуллинның 15 ел дәвамында Питрәч районы белән идарә итүе аның “тотрыклы сәясәте” турында сөйли, дип ассызыклады ул. 

Дәүләт Советы Рәисе шулай ук депутатларга муниципаль башкарма комитет җитәкчесе вазыйфаларын яңа башкаручы уңаеннан республика җитәкчелегенең позициясен белдерде. 
ТР Дәүләт Советы Рәисе Шәйхулла Насыйбуллинга күпьеллык һәм нәтиҗәле хезмәте өчен рәхмәт белдереп, аның эше республика җитәкчелеге һәм Татарстан Президенты тарафыннан югары бәяләнде, дип билгеләп үтте. Фәрит Мөхәммәтшин Шәйхулла Насыйбуллинга “Татарстан Республикасында җирле үзидарәне үстерүгә керткән хезмәтләре өчен” медален тапшырды. 

Питрәч район Совет утырышында ТР Премьер-министры урынбасары – авыл хуҗалыгы һәм азык-төлек министры Марат Әхмәтов, ТР Президент Аппараты җитәкчесе урынбасары – территорияләр белән эшләү идарәсе җитәкчесе Илнур Гарипов, ТР Дәүләт Советы депутаты, “Ак Барс” Холдинг компаниясе” ААҖ генераль директоры Иван Егоров катнашты. 
● 25 апрельдә Дәүләт Советында торак-коммуналь хуҗалык өлкәсе законына үзгәрешләр һәм ТР заманча тариф сәясәтенә багышланган матбугат конференциясе узды. 

Матбугат конференциясендә Икътисад, инвестицияләр һәм эшмәкәрлек комитеты рәисе урынбасары Марат Хәйруллин, “Уютный дом” Идарәче компаниясе генераль директоры Марат Нуриев һәм Идел буе районы торак-коммуналь хуҗалык идарәче компаниясе генераль директорының җәмәгатьчелек һәм ММЧ белән элемтә буенча урынбасары Владимир Андреев катнашты. 

Марат Хәйруллин торак-коммуналь хуҗалык өлкәсен идарә итү законындагы үзгәрешләр турында сөйләде. Аның сүзләренә караганда, эшче төркем әгъзалары идарәче компанияләр җитәкчеләре, торак милекчеләре вәкилләре белән бергә РФ Хөкүмәтенең 354 нче карарын ныклап өйрәнделәр, РФ ФҖ Дәүләт Думасы комитетына торак сәясәте һәм ТКХ буенча тәкъдимнәр әзерләп җибәрделәр. 

2013 елның 16 апрелендә РФ “Россия Федерациясе Хөкүмәтенең кайбер актларына комуналь хезмәтләр күрсәтү буенча үзгәрешләр кертү турындагы” 344 нче карары чыкты. Марат Хәйруллин билгеләп үткәнчә, күпчелек үзгәрешләр 2013 елның 1 июнендә үз көченә керә. Бу карар нигезендә 2015 елның 1 гыйнварына кадәр шәхси исәп-хисап приборларын урнаштырмаучылар өчен коэффициентларны күтәрүче су һәм электр энергиясе буенча гомум йорт кирәк-яраклары күләме чикләнә. 

Татарстанда ТКХ системасына коммуналь хезмәтләр өзлексез күрсәтелүен уңай күренеш дип билгеләп үтте Марат Хәйруллин, әмма, аның сүзләренә караганда, сыйфат һәм бәя мәсьәләләре бар. 

Марат Нуриев белән Владимир Андреев идарәче компанияләр башкара торган эшләр һәм ТКХ мәсьәләләре буенча идарә итү проблемалары хакында сөйләделәр. 

Әмма, матбугат конференциясендә катнашучылар сүзләренә караганда, тәкъдим ителә торган үзгәрешләр ахырына кадәр эшләнеп бетмәгән һәм торак-коммуналь хуҗалык белән идарә итүдә кыенлыклар тудырырга, идарәче компанияләр һәм ресурс белән тәэмин итүче оешмалар мөнәсәбәтләрен катлауландырырга мөмкин.
● 25-26 апрельдә Мәскәүдә Татарстан Республикасы Дәүләт Советы Рәисе Фәрит Мөхәммәтшин Федераль Җыен каршындагы РФ Закон чыгаручылар советы халыкара хезмәттәшлек проблемалары буенча комиссиясенең беренче утырышын үткәрде. 

Утырышта катнашучыларны сәламләп, ул Россия төбәкләре закон чыгаручыларының тәкъдимнәре берләштерелде һәм мәсьәләләр даирәсе билгеләнде диде. 

Фәрит Мөхәммәтшин парламентарийларны халыкара хезмәттәшлек өлкәсендә федераль закон проектлары буенча үз позицияләрен активрак билгеләргә чакырды. 
Утырышта катнашучылар комиссия турында карар кабул итте, агымдагы елга эш планын раслады, өстенлекле мәсьәләләрне билгеләде. 

Татарстан парламенты башлыгы, чара узгач, Мәскәү Хөкүмәте бинасында узган Закон чыгаручылар советы утырышында катнашты. 

Закон чыгаручылар рәисе урынбасары, Федерация Советы Рәисе Валентина Матвиенко хезмәттәшләрен Россия Президентының 2012 елның 12 декабрендә гамәлгә куелган Юлламасын гамәлгә ашыру барышы белән таныштырды. 

Аннары төбәк парламентлары җитәкчеләре һәм ФҖ ның ике палатасы әгъзалары актуаль мәсьәләләр буенча чыгыш ясады. 

Фәрит Мөхәммәтшин журналистларга биргән әңгәмәсендә чарада тәнкыйть тә булды, аерым алганда, әкрен хәл ителә торган мәсьәләләр буенча төгәл тәкъдимнәр белдерелде, диде. 

● 20 апрельдә ТР Дәүләт Советы Рәисе, Ауропа Советы Җирле һәм төбәк хакимиятләре конгрессының актуаль мәсьәләләр комитеты рәисе Фәрит Мөхәммәтшин конгресс бюросының чираттагы утырышында катнашу өчен Страсбургка китте.
	
	Дәүләт Советы комитетларында һәм комиссияләрендә 


■ 12 апрельдә Социаль сәясәт комитеты утырышында яман шеш авырулары белән чирләүчеләргә дәваланганда юл чыгымнарын күтәрүгә юнәлтелгән “Татарстан Республикасында халыкка адреслы социаль ярдәм күрсәтү турында” ТР Законының 2 һәм 81 статьяларына үзгәрешләр кертү хакында” закон проектын карадылар. ТР Хезмәт, мәшгульлек һәм социаль яклау министры урынбасары Н.Бутаева әлеге закон проектын берьюлы өч укылышта кабул итәргә тәкъдим итте. 

Н.Бутаева хәбәр иткәнчә, әлеге категория авыруларның юл чыгымнарын компенсацияләү 2012 елга кадәр муниципаль хакимият органнары җилкәсендә булган. Узган елдан алып сәламәтлек саклау учреждениеләре субъектлар карамагына бирелгән, норматив хокукый актларга кергән үзгәрешләр нәтиҗәсендә, финанслау туктатылган. 

2004 елның 8 декабрендә кабул ителгән “Татарстан Республикасында халыкка адреслы социаль ярдәм күрсәтү турында” ТР Законы белән, бөерләре җиткелекле эшләмәүче авыруларның амбулатория шартларында гемодиализ процедурасы үткәрүче дәвалану учреждениеләренә баргандагы чыгымнары компенсацияләнә. Бу очракта аларның уртача кереме республикада билгеләнгән яшәү минимумыннан кимрәк булырга тиеш. Законны эшләүчеләр ямаш шеш авыруларыннан интегүчеләргә дә, бөерләре даими рәвештә авыртучыларга да бер төрле якын килергә, финанс ярдәмен уртача кереме икеләтә яшәү минимумы күләме - 11200 сумнан ким булганнарга күрсәтергә тәкъдим ителә. 

■ 17 апрельдә Мәдәният, фән, мәгариф һәм милли мәсьәләләр комитеты Рәисе Разил Вәлиев “2004-2013 елларга Татарстан Республикасы дәүләт телләрен һәм Татарстан Республикасында башка телләрне саклау, өйрәнү һәм үстерү буенча Татарстан Республикасы Дәүләт программасын тулы күләмдә үтәлмәве, ягъни аны тормышка ашыруның төгәл һәм эштә куллану механизмы булмау әлеге программаның зур җитешсезлеге булып тора”, - дип белдерде. Әлеге программаның үтәлелеше һәм нәтиҗәләре турында фикер алышкан вакытта. 

2014-2023 елларга яңа Дәүләт программасы проектын эшләүчеләр, телләр белән бәйле мәсьәләләрне күзәтчелектә тотар өчен, берничә орган булдырырга тәкъдим итә. Хәзерге вакытта Хөкүмәттә тел мәсьәләләре белән сектор шөгыльләнә. Р.Вәлиев фикеренчә, монда тулы көченә эшләүче бүлек булу сорала. Рәис яңа программаны эшләүче төркемгә аны тормышка ашыру механизмнарын конкрет күрсәтергә тәкъдим итте. 

ТР Фәннәр академиясе Тарих институтының Милли мәгариф тарихы һәм теориясе үзәге өлкән фәнни хезмәткәре Марат Лотфуллин исә ТР Министрлар Кабинетында оештырыла торган бүлекне телләрне саклау бүлеге дип атарга дип тәкъдим итте. 

Әлеге программаның үтәлеше турында ТР Мәгариф һәм фән министрлыгы, ТР Мәдәният министрлыгы, ТР Сәнәгать һәм сәүдә министры, ТР Фәннәр академиясе, Республика матбугат һәм массакүләм коммуникацияләр агентлыгы вәкилләре хисап тотты. Һәр өлкә программаның үзенә караган өлешен ничек үтәвен бәян итте. Р.Вәлиев фикеренчә, мондый фикер алышу нәтиҗә ясар, гыйбрәт алу өчен кирәк. Шулай ук тәкъдимнәрне яңа эшләнә торган Дәүләт программасында исәпкә алу өчен дә зарур. 

Яңа программа проектының төзелеше, максат-бурычлары һәм концепциясе белән бүген ТР Фәннәр академиясе вице-президенты, әлеге документны эшләү төркеме җитәкчесе Җәүдәт Сөләйманов таныштырып үтте. 
■  17 апрельдә Икътисад, инвестицияләр һәм эшкуарлык буенча комитет утырышында “Татарстан Республикасында да торак һәм коммуналь хезмәтләр өчен түләүнең төбәк стандартлары турында”гы Татарстан Республикасы законына үзгәрешләр кертү хакында”гы республика кануны проекты төп мәсьәләләрнең берсе булды. 

Аны комитет әгъзаларына ТР Тарифлар буенча дәүләт комитеты рәисе Марат Зарипов тәкъдим итте. Аның аңлатуынча, Татарстан канунына үзгәрешләр кертү зарурлыгы бу өлкәгә кагылышлы федераль норматив-хокукый актларга үзгәрешләр кертү белән бәйле. 

Комитет әгъзаларын, беренче чиратта, кертелгән үзгәрешләрнең ни дәрәҗәдә гражданнар өчен отышлы булачагы кызыксындырды. Марат Зарипов аңлатканча, бу үзгәрешләрдән гражданнар отачак, адреслы ярдәм күләме артачак. Икътисад, инвестицияләр һәм эшкуарлык буенча комитет рәисе Марат Галиев белдергәнчә, адреслы ярдәм, ягъни субсидияләр күләме арту бюджет чыгымнарында чагылыш табачак. Бу хакта ТР Президентының уңай бәяләмәсе алынган инде. 

Комитет әгъзалары “Татарстан Республикасында торак һәм коммуналь хезмәтләр өчен түләүнең төбәк стандартлары турында”гы Татарстан Республикасы законына үзгәрешләр кертү хакында”гы республика кануны проектын ТР Дәүләт Советы утырышына беренче укылышка тәкъдим итте. 

■ 17 апрельдә Экология, табигатьтән файдалану һәм җир мәсьәләләре комитеты утырышы булды. Анда күп балалы гаиләләргә җир кишәрлеге бүлеп бирү турындагы законның үтәлеше каралды.

 “ТР күп балалы гаиләләре” төбәк иҗтимагый оешмасы җитәкчесе, өч бала анасы Елена Жданова сүзләренчә, Казандагы күп балалы гаиләләр Биектау районындагы Каймар бистәсеннән дә, Лаештагы Сокуры җирлегеннән дә баш тарта. Аларның берсендә коммуникацияләр юк, алдагы елларда көтелми дә. Сокурыда җир кишәрлекләре япан кырда бирелә, Каймарда коммуникацияләр 7 елдан соң гына булачак дигән хәбәрләр йөри. Бирелгән җир кишәрлегендә шәхси хуҗалык алып баруның да мәгънәсен күрми яшь гаиләләр. 

Казанның яшь гаиләләре хәзерге вакытта РФ Тикшерү комитеты белән Аракчинодагы җирләр буенча эш алып бара. Анда коммуникацияләр дә, мәктәп тә, Казанга йөрергә электричка да бар. 

Утырышта яшь ананың сорауларына җавап бирерлек һәм аның тәкъдимнәрен ишетерлек Казан шәһәре Башкарма комитетыннан бер белгеч тә юк иде. Комитет рәисе Валерий Васильев кына республика буенча да, Казан буенча бу өлкәдә кулдан килгәннең барысын да эшләргә кирәк дип белдерде. 

ТР Җир һәм мөлкәт министрының беренче урынбасары Сергей Демидов хәбәр иткәнчә, бүгенге көндә Татарстанда бушлай җир кишәрлегенә дәгъва итүче 21 меңгә якын гаилә теркәлгән. 17 меңнән артык гаиләгә җир кишәрлеге бирелгән. 

■ 16 апрель көнне Әлмәттә Дәүләт Советының Законлылык һәм хокук тәртибе комитеты үзенең күчмә утырышын уздырды. Аның эшендә катнашырга Әлмәт, Азнакай, Баулы, Бөгелмә, Зәй, Лениногорск, Сарман, Чирмешән, Ютазы һәм Яңа Чишмә районнарыннан башкарма хакимият вәкилләре, балигъ булмаганнар эшләре һәм хокуклары буенча комиссияләр секретарьлары, мәктәпләрнең укыту-тәрбия эшләре буенча директор урынбасарлары, эчке эшләр органнарының ирекле халык дружиналары (ИХД) белән эшләү өчен җаваплы хезмәткәрләре чакырылган иде.

Утырышның төп соравы булып «Татарстанда гражданнарның җәмәгать тәртибен тәэмин итү эшендә катнашуы турында» һәм «Балигъ булмаганнарның иҗтимагый тәрбиячеләре турында» Татарстан законнары үтәлешен тикшерү мәсьәләсе куелган иде. Шуңа күрә нефтьчеләр шәһәренә килеп төшү белән, комитет әгъзаларын Әлмәт шәһәре һәм районы башлыгы Мәҗит Салихов биредәге җзмзгать тәртибе пунктлары белән таныштырып йөрде. Җирле үзидарәнең территориаль иҗтимагый советлары (ҖҮТИС) вәкилләре һәм җирле халык белән очрашып сөйләшүләр нәтиҗәсендә депутатлар Әлмәттә бу эшнең төпле, системалы һәм җитди нигезгә корылганлыгына, эшнең уңай нәтиҗәләр биргәнлегенә ининдылар. ҖҮТИС-6 җитәкчесе Николай Бочкарев сөйләгәнчә, яңа микрорайоннарда яшәүчеләр мондый иҗтимагый органнарны үзләре таләп итә башлаганнар инде. 

Утырышта ясаган чыгышында Мәҗит Салихов Әлмәттә шундый 37 совет оештырылганлыгын, аларның барысының да сәнәгать предприятиеләренә таянып эшләвен билгеләп үтте. Шундый советлар карамагында халык дружиналары һәм эшчеләрнең полициягә ярдәм күрсәтү отрядлары оешкан, хокукбозуларны кисәтү советлары уңышлы эшләп килә. Яшьләрнең һәм студентларның «Форпост» исемле оешмасы шәһәрдә 97 отряд туплаган. Шуның өстенә, җинаятьләрне кисәтү максатында, кешеләр күпләп җыелыша торган урыннарда 24 видеокүзәтү камерасы урнаштырылган. 

Республиканың көньяк-көнчыгыш районнарында атап үтелгән законнарның үтәлеше турында гомуми мәгълүматны утырышта комитет рәисе урынбасары Рафил Ногманов бирде. Барлык районнар җитәкчеләренең дә әлеге проблеманың җитдилеген аңлавын билгеләп үтеп, ул җитешсезлекләрне атап үтте. Аерым алганда, Яңа Чишмә районында әлегәчә бер генә ИХД отряды оештырылмаган, Ютазыда хокук бозуларны профилактикалау комиссиясе кәгазьдә генә «эшли», Бөгелмә предприятиеләре еш кына ИХД отрядларына ярдәмгә машина бирү графигын өзәләр, Баулы дружинниклары тиешле вакытта кизүгә чымый калгалыйлар, күп кенә районнарды әлеге халык хәрәкәтендә катнашучыларны бернинди кызыксындыру чаралары кулланылмый. 

Сөйләшүгә йомгак ясап, комитет рәисе Шакир Яһудинәлмәтлеләрнең уңай тәҗрибәсен бөтен республикага таратырга чакырды. «Сүз дә юк, – диде ул, – законнарны үтәү механизмнары камилләшеп бетерелмәгән. Республика күләмендә хокук саклау юнәлешендә эшләүче иҗтимагый формированиеләрнең бердәм координацияләүче үзәге булмау, җәмәгать тәртибен саклауда катнашучыларны социаль яклау гарантияләре проблема булып кала – болар барысы да тиз арада чишүне таләп итә. Безнең комитет бу юнәлештә актив эшләяәчәк. Әлмәт районының уңай тәҗрибәсе бу эшне ничек оештырырга, кемгә таянырга, кайдан акча табарга икәнен ачык күрсәтә», – дип төгәлләде Шакир Яһудин. 

	
	Дәүләт Советының кырыгынчы утырышы


27 апрельдә ТР дүртенче чакырылыш Дәүләт Советының кырыгынчы утырышы булды.

Утырышның көн тәртибе: 

1. Татарстан Республикасы җәмәгать судьяларын сайлау турында.  
2. Татарстан Республикасы башкарма хакимияте органнары эшчәнлеге турында хисап.

3. “Татарстан Республикасында халыкка адреслы социаль ярдәм күрсәтү турында”  Татарстан Республикасы Законының 2 һәм 81 статьяларына үзгәрешләр кертү хакында” 480-4 номерлы Татарстан Республикасы законы проекты  турында               (I укылыш). 
4.  “Административ хокук бозулар турында Татарстан Республикасы кодексына һәм “Татарстан Республикасында муниципаль берәмлекләрнең җирле үзидарә органнарына административ хокук бозулар турында беркетмәләр төзүгә вәкаләтле вазыйфаи затлар исемлеген  билгеләү буенча  Татарстан Республикасының дәүләт вәкаләтләрен бирү турында” Татарстан Республикасы Законының 1 статьясына  үзгәрешләр кертү хакында” 477-4 номерлы Татарстан Республикасы законы проекты турында (II укылыш). 

5. “Татарстан Республикасы һәлакәттән коткару хезмәтләре һәм һәлакәттән коткару формированиеләре турында” Татарстан Республикасы Законына  үзгәрешләр кертү хакында” 452-4 номерлы Татарстан Республикасы законы проекты турында (II укылыш).
6.   “Административ хокук бозулар турында Татарстан Республикасы кодексына үзгәрешләр кертү хакында” 444-4 номерлы Татарстан Республикасы законы проекты турында (II укылыш).

7.  “Административ хокук бозулар турында Татарстан Республикасы кодексының 3.2 статьясына  үзгәрешләр кертү хакында” 458-4 номерлы Татарстан Республикасы законы проекты турында (II укылыш).

8.  “Татарстан Республикасы Сайлау кодексына һәм   референдумнар турында  Татарстан Республикасының аерым закон актларына  үзгәрешләр кертү хакында” 466-4 номерлы Татарстан Республикасы законы проекты турында (I укылыш). 

9.  “Аерым муниципаль берәмлекләрне үзгәртеп кору һәм “Мамадыш муниципаль  районы” муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм  аларның статусы турында”  Татарстан Республикасы Законына үзгәрешләр кертү хакында” 470-4 номерлы Татарстан Республикасы законы проекты турында (I укылыш). 
10.   “Биектау муниципаль районының  Биектау һәм Красносельский  авыл җирлекләре территорияләре чикләрен үзгәртү,  аерым муниципаль берәмлекләрне үзгәртеп кору һәм “Биектау муниципаль  районы” муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм  аларның статусы турында”  Татарстан Республикасы Законына үзгәрешләр кертү хакында” 1443-4 номерлы Татарстан Республикасы законы проекты турында (I укылыш). 

11.   “Административ хокук бозулар турында Татарстан Республикасы кодексының 5.1 һәм 5.2 статьяларына  үзгәрешләр кертү хакында” 481-4 номерлы Татарстан Республикасы законы проекты турында (I укылыш).

12.  “Янгын куркынычсызлыгы турында” Татарстан Республикасы Законының 19 статьясына үзгәреш кертү хакында” Татарстан Республикасы законы проекты турында (I укылыш). 

13.   “Татарстан Республикасы җәмәгать судьялары турында” Татарстан Республикасы Законына үзгәрешләр кертү хакында” 488-4 номерлы Татарстан Республикасы законы проекты турында (I укылыш). 

14.   “Татарстан Республикасында торак урыны һәм коммуналь хезмәт күрсәтүләр өчен түләүнең төбәк стандартлары турында” Татарстан Республикасы Законына үзгәрешләр кертү хакында”  472-4 номерлы Татарстан Республикасы законы проекты турында (I укылыш). 

15.   “Татарстан Республикасы территориясендә  алкоголь продукциясен ваклап сату вакытын  чикләүне билгеләү турында”  Татарстан Республикасы Законының 2 статьясына  үзгәреш кертү хакында” 486-4 номерлы Татарстан Республикасы законы проекты турында (I укылыш). 

16.     “Муниципаль районнарның һәм “Чаллы шәһәре” шәһәр округының җирле үзидарә органнарына хайваннар чирләрен кисәтү һәм бетерү, аларны дәвалау, кеше һәм хайваннар өчен уртак чирләрдән халыкны яклау чараларын үткәрүне оештыру өлкәсендә Татарстан Республикасының аерым дәүләт вәкаләтләрен бирү турында” Татарстан Республикасы Законына үзгәрешләр кертү хакында”               482-4 номерлы Татарстан Республикасы законы проекты турында (I укылыш). 
17.   “Татарстан Республикасы Гаилә кодексының 19 статьясына үзгәреш кертү турында” 478-4 номерлы Татарстан Республикасы законы проекты хакында                (I укылыш). 
18.   “Физик культура һәм спорт турында” Татарстан Республикасы Законына үзгәрешләр кертү хакында”  485-4 номерлы Татарстан Республикасы законы проекты турында (I укылыш). 

19.   “Татарстан Республикасы Бюджет кодексына һәм “Татарстан Республикасы Бюджет кодексына үзгәрешләр кертү турында” Татарстан Республикасы Законына үзгәрешләр кертү хакында” 463-4 номерлы Татарстан Республикасы законы проекты турында. 

20.   Татарстан Республикасы Дәүләт Советы  Регламентына  үзгәрешләр кертү турында. 

21.   Татарстан Республикасы  судьяларының  квалификация коллегиясендә  җәмәгатьчелек вәкиле Е.А. Кулешовның  вәкаләтләрен вакытыннан алда туктату  турында.

22.  “Россия Федерациясе  Җинаять кодексының  2821 һәм 2822 статьяларына үзгәрешләр кертү турында” федераль закон проектын  Россия Федерациясе Федераль Собраниесе Дәүләт Думасына кертү буенча  Татарстан Республикасы Дәүләт Советының закон чыгару инициативасы  хакында. 

23.  Берләшкән Милләтләр  Оешмасының 2003 елның 31 октябрендәге  Коррупциягә каршы конвенциясенең  20 статьясын ратификацияләү турында  Россия Федерациясе Федераль Собраниесе Дәүләт Думасы  Рәисе  С.Е. Нарышкинга Татарстан Республикасы Дәүләт Советы   мөрәҗәгате хакында.

24.  “Россия Федерациясендә  халыкны эш белән тәэмин итү турында” Россия Федерациясе  Законының  25 статьясына  үзгәреш кертү хакында” 229085-6 номерлы федераль закон проекты турында (вазыйфа биләүгә конкурста катнашучы  затларны эш белән тәэмин итүдә  эш бирүчеләрнең  ярдәме хакында).   

25.   “Балалары булган гаиләләргә  дәүләт ярдәменең  өстәмә  чаралары турында” Федераль законның  10 статьясына үзгәреш кертү хакында” 217934-6 номерлы федераль закон проекты турында (ана (гаилә) капиталы акчалары исәбеннән   сатып алына торган  торак урынына  таләпләр билгеләү  хакында). 

26.   Гражданнарның ташламалы категорияләрен шифаханә-курорт юлламалары белән  тәэмин итү мәсьәләсе буенча  Россия Федерациясе  Хөкүмәтенә   Кабарда-Балкар Республикасы  Парламенты мөрәҗәгате хакында. 

27.   “Торак төзелеше үсешенә  ярдәм турында” Федераль законның                   11 статьясына һәм “Россия Федерациясе  Җир кодексын гамәлгә кертү турында” Федераль законның 3 статьясына  үзгәрешләр кертү хакында” федераль закон проектын  кертү буенча  Архангельск өлкә депутатлары Собраниесенең закон чыгару инициативасы  турында. 

28.  Россия Федерациясе  Хөкүмәтенең 2011 елның  6 маендагы 354 номерлы  карары белән расланган  Күпфатирлы йортлардагы урыннар һәм торак йортлар милекчеләренә һәм файдаланучыларына коммуналь хезмәт күрсәтү кагыйдәләрен куллануга  коммуналь хезмәтләрнең барлык төрләре буенча  гомуми йорт ихтыяҗлары өчен  нормативларны  куллану өлешендә   мораторий кертү турында Россия Федерациясе  Региональ үсеш министрлыгына  Коми Республикасы Дәүләт Советы  мөрәҗәгате хакында. 

29.   Россия Федерациясе  Пенсия фондына  шәхси эшкуарлар түли торган  иминият кертемнәре күләмнәренең  кимүе өлкәсендә федераль законнарны үзгәртү мәсьәләсе буенча Россия Федерациясе Федераль Собраниесе Дәүләт Думасы  Рәисе С.Е. Нарышкинга  Төньяк Осетия – Алания Республикасы Парламенты мөрәҗәгате турында. 

30.   “Россия Федерациясе  Административ суд эшчәнлеге кодексы” 246960-6 номерлы федераль закон проекты турында (гомуми юрисдикциядәге судлар тарафыннан  административ суд эшчәнлеген гамәлгә ашыру тәртибен  җайга салу). 

31.   “Россия Федерациясе  гражданнары мөрәҗәгатьләрен карау тәртибе турында” Федераль законга һәм  Россия Федерациясенең аерым закон актларына үзгәрешләр кертү хакында”  232608-6 номерлы федераль закон проекты турында (Россия Федерациясе  гражданнары, карау өчен, үз мөрәҗәгатьләрен җибәрергә хокуклы адресатлар исемлеген  киңәйтү өлешендә). 

32.  “Административ хокук бозулар турында Россия Федерациясе  кодексына үзгәрешләр кертү хакында” 248585-6 номерлы федераль закон проекты турында (ветеринария өлкәсендә законнарны бозган өчен административ хокук бозулар составларын төгәлләштерү һәм җаваплылыкны көчәйтү өлешендә). 

33.   “Россия Федерациясе  Административ суд эшчәнлеге кодексын гамәлгә  кертүгә бәйле рәвештә аерым федераль конституциячел законнарга үзгәрешләр кертү турында” 246969-6 номерлы  федераль конституциячел закон проекты хакында (Россия Федерациясе  Административ суд эшчәнлеге кодексын кабул итүгә  бәйле рәвештә федераль конституциячел законнарга үзгәрешләр кертү). 

34.  “Россия Федерациясе  Административ суд эшчәнлеге кодексын гамәлгә  кертүгә бәйле рәвештә Россия Федерациясенең аерым закон актларына  үзгәрешләр кертү турында” 246965-6 номерлы  федераль закон проекты хакында (Россия Федерациясе  Административ суд эшчәнлеге кодексын кабул итүгә  бәйле рәвештә федераль законнарга үзгәрешләр кертү). 

35.   “Россия Федерациясендә чит ил гражданнарының хокукый хәле турында” Федераль законга, Россия Федерациясенең башка закон актларына үзгәрешләр кертү һәм Россия Федерациясе   закон актлары  аерым нигезләмәләренең  үз көчләрен югалтуын тану   турында” 241591-6 номерлы федераль закон проекты хакында (Россия Федерациясендә эшкә рөхсәт яисә патент нигезендә хезмәт эшчәнлекләрен гамәлгә ашырырга ниятләгән чит ил гражданнарын  һәм гражданлыгы булмаган затларны салым органнарында исәпкә кую  механизмын камилләштерү өлешендә, шулай ук  Федераль миграция хезмәте органнары һәм Россия Федерациясе салым органнары арасында тиешле белешмәләрне алмашу процедураларын һәм тәртибен оптимальләштерү максатларында).  

36.   “Корал турында” Федераль законның 16 статьясына  үзгәреш кертү хакында” федераль закон проектын Россия Федерациясе Федераль Собраниесе Дәүләт Думасына кертү буенча  Кабарда-Балкар Республикасы  Парламентының  закон чыгару инициативасы турында. 

37.  “Административ хокук бозулар турында Россия Федерациясе  кодексының  3.5 һәм 8.37 статьяларына һәм  Россия Федерациясе  Җинаять кодексының             256 статьясына балыкчылык һәм  су биологик ресурсларын саклау хакында  Россия Федерациясе  законнарын  бозган өчен  җаваплылыкны көчәйтү максатларында  үзгәрешләр кертү  турында”  федераль закон проектын Россия Федерациясе Федераль Собраниесе Дәүләт Думасына кертү буенча  Сахалин өлкә Думасының закон чыгару инициативасы хакында.

38.   “Россия Федерациясе  гражданнары  сайлау хокукларының һәм  референдумда катнашу хокукының төп гарантияләре турында” Федераль законның 10  статьясына  үзгәреш кертү хакында” федераль закон проектын  Россия Федерациясе Федераль Собраниесе Дәүләт Думасына кертү буенча Карелия Республикасы  Закон чыгару Собраниесенең  закон чыгару инициативасы турында. 

39.   “Россия Федерациясе  Салым кодексының  икенче өлешендәге                  362 статьясына  үзгәрешләр кертү турында” 249584-6 номерлы  федераль закон проекты хакында (кыйммәтле транспорт чаралары милекчеләренә салым йөкләмәсен арттыру өлешендә).

40.  “Салымнар, җыемнар, пенялар һәм штрафлар буенча  бурычны  җайга салу мәсьәләләре буенча  Россия Федерациясе  Салым кодексының  беренче һәм икенче өлешләренә үзгәрешләр кертү турында” 227758-6 номерлы  федераль закон проекты хакында.

41.   “Россия Федерациясе  субъектлары дәүләт хакимиятенең закон чыгару (вәкиллекле) һәм  башкарма органнарын оештыруның гомуми принциплары турында”  Федераль законның 263 статьясына һәм Административ хокук бозулар турында Россия Федерациясе  кодексына  үзгәрешләр кертү хакында” федераль закон проектын Россия Федерациясе Федераль Собраниесе Дәүләт Думасына кертү буенча  Мәскәү өлкә Думасының закон чыгару инициативасы турында. 

42.  “Административ хокук бозулар турында Россия Федерациясе  кодексына үзгәрешләр кертү хакында” 250003-6 номерлы федераль закон проекты  турында (монополиягә каршы законнарны бозган өчен  административ җаваплылык билгели торган  нигезләмәләрне  төгәлләштерү өлешендә). 

43.   “Россия Федерациясе Административ суд эшчәнлеге кодексын гамәлгә кертү тәртибе турында” 246963-6 номерлы федераль закон проекты хакында (Россия Федерациясе Административ суд эшчәнлеге кодексы кабул ителгәннән һәм  гамәлгә кертелгәннән  соң гавами хокук мөнәсәбәтләреннән  барлыкка килә торган  эшләрне судларда карау тәртибе). 

44.  “Полиция турында”  Федераль законның  12 статьясына  үзгәреш кертү хакында”  242420-6 номерлы федераль закон проекты турында (хәрби комиссариатка килү өчен чакыру кәгазьләре бирү максатында  гражданнарның яшәү урыннарын билгеләү буенча  полициягә йөкләмә бирү өлешендә).

45.  “Россия Федерациясе  гражданнары мөрәҗәгатьләрен  карау тәртибе турында”  Федераль законның 13 статьясына үзгәреш кертү хакында” 241971-6 номерлы федераль закон проекты турында (аерым категория гражданнарның дәүләт хакимияте органнары һәм  җирле үзидарә органнары җитәкчеләре тарафыннан чиратсыз рәвештә  шәхси кабул ителү хокукын билгеләү өлешендә).
46.  “Мәҗбүри тоту урыннарында  кеше хокукларын тәэмин итүгә җәмәгать контроле турында һәм  мәҗбүри тоту урыннарындагы затларга ярдәм итү турында” Федераль законга үзгәрешләр кертү хакында”  239149-6 номерлы федераль закон проекты турында (сәяси партияләргә һәм  дини берләшмәләргә иҗтимагый күзәтү комиссиясе составына  үз кандидатларын чыгару хокукын бирү өлешендә). 

47.   “Гражданнарның җәмәгать тәртибен саклауда катнашулары турында”  238654-6 номерлы федераль закон проекты хакында. 

48.   “Гражданнарның  җәмәгать тәртибен саклауда катнашулары  мәсьәләләре буенча  Россия Федерациясенең аерым закон актларына үзгәрешләр кертү турында” 238639-6 номерлы федераль закон проекты хакында. 

49.  “Административ хокук бозулар турында Россия Федерациясе  кодексына үзгәрешләр кертү хакында” 236741-6 номерлы федераль закон проекты турында (хәрәкәт итүне  билгеләнгән тизлектән арттырган өчен җаваплылыкны төгәлләштерү хакында). 

50.   “Административ хокук бозулар турында Россия Федерациясе  кодексының  19.22 статьясына үзгәреш кертү хакында” 234583-6 номерлы федераль закон проекты турында (транспорт чараларын дәүләт теркәвенә кую кагыйдәләрен бозган өчен җаваплылыкны арттыру  хакында). 

51.   “Халыкның санитар-эпидемиологик иминлеге турында” Федераль законга үзгәрешләр кертү хакында” 232405-6 номерлы федераль закон проекты турында (төшенчәләр аппаратын киңәйтү һәм шимбә, якшәмбе һәм бәйрәм көннәрендә  иртәнге вакытта тавыш йогынтысының билгеләнгән санитар нормаларының гамәлдә булуын тарату өлешендә).
52.  “Административ хокук бозулар турында Россия Федерациясе  кодексына үзгәрешләр кертү хакында” 231581-6 номерлы федераль закон проекты турында (гавами чараларны оештыручыларга һәм анда катнашучыларга җаваплылыкны төгәлләштерү өлешендә). 

53.   “Административ хокук бозулар турында Россия Федерациясе  кодексына үзгәрешләр кертү хакында” 231292-6 номерлы федераль закон проекты турында (җир законнарын бозган өчен  җаваплылыкны көчәйтү хакында). 

54.  “Административ хокук бозулар турында Россия Федерациясе  кодексына үзгәрешләр кертү хакында” 231281-6 номерлы федераль закон проекты турында (коммуналь хезмәт күрсәтүләр өчен түләү күләмен  исәпләү тәртибен бозган өчен  җаваплылык билгеләү хакында). 

55.   “Полиция турында”   Федераль законның 12 статьясындагы  1 өлешенә үзгәреш кертү хакында” 223180-6 номерлы федераль закон проекты турында (хәрби исәпкә куелудан, хәрби хезмәткә яисә  хәрби җыеннарга чакырудан,  хәрби хезмәт яисә хәрби җыеннар узудан  качып йөрүче гражданнарны эзләү һәм  кулга алуны гамәлгә ашыру буенча  полициягә йөкләмә бирү өлешендә). 

 Төрлесеннән.
27 апрелдә - Россия парламентаризмы көнендә - дүртенче чакырылыш ТР Дәүләт Советының кырыгынчы утырышы булды. Анда ТР Президенты Рөстәм Миңнеханов, ТР Премьер-министры Илдар Халиков катнаштылар.

ТР Дәүләт Советы Рәисе Фәрит Мөхәммәтшин утырышта катнашучыларны, муниципаль дәрәҗәдәге 7500дән артык депутатны Россия парламентаризмы көне, һөнәри бәйрәмнәре белән котлады. 

“Кырыгынчы утырышның Россия парламентаризмы көнендә узуы үзе бер мәгънәгә ия. Һәм кичә РФ Президенты Владимир Путинның үзенең яңа Огаревадагы резиденциясендә РФ Федераль Җыены карамагандагы Закон чыгаручылар советы президиумы әгъзалары белән очрашуын, мондый очрашуларның зур вакыйгалардан соң традициягә әйләнүе турында искәртеп үтте. 

Фәрит Мөхәммәтшин әйтүенчә, очрашуда РФ Федераль Җыенына Юлламасын, Президентның майда чыккан Указларын тормышка ашыру, башка актуаль проблемаларны хәл итү буенча фикер алышынган.
Яман шеш авырулары белән чирләүчеләргә дәваланганда юл чыгымнарын күтәрүгә юнәлтелгән “Татарстан Республикасында халыкка адреслы социаль ярдәм күрсәтү турында” ТР Законының 2 һәм 81 статьяларына үзгәрешләр кертү хакында” закон проекты тулаем өч укылышта кабул ителде.

Закон проектын тәкъдим иткән ТР Хезмәт, мәшгульлек һәм социаль яклау министры урынбасары Н.Бутаева бүгенге көндә республиканың ямаш шеш авырулары белән чирләүчеләргә ярдәм күрсәтүче сәламәтлек саклау учреждениеләрендә исәптә 45913 кеше торуын, аларның 13728енең уртача кереме икеләтә яшәү минимумы күләме - 11200 сумнан кимрәк икәнлеген билгеләп үтте. Авырулар юл чыгымнарына уртача 400 сум акча тота. Махсус дәвалану өчен авыруларга Казанга, Әлмәт һәм Яр Чаллыга йөрергә кирәк. 

Бүген дүртенче чакырылыш ТР Дәүләт Советының кырыгынчы утырышында ТР Премьер-министры Илдар Халиков Татарстан Республикасы башкарма хакимияте органнарының 2012 елдагы эшчәнлеге турында хисап белән чыкты.

“Татарстан бүгенге көндә илдә әйдәп баручы төбәкләрдән санала”, - дип башлап җибәрде ул үз чыгышын. Аның сүзләренчә, узган елны тулаем алганда, уңышлы дип санап була. 

Аның хисабында билгеләп үтелгәнчә, 2012 елда эчке тулаем продукты (ЭТП) 1415 млрд. сум тәшкил иткән. 2011-2012 елларда ЭТП гамәлдәге бәяләрдә 410,3 млрд. сумга арткан. Динамика, барыннан да элек, җитештерү производстволары, төзелеш үсешенеә һәм куллану ихтыяҗының артуына бәйле. 

2012 елда авыл хуҗалыгында август аеннан динамика кимүгә таба бара. Бу эссе һава торышы тору белән бәйле. Үз чиратында ул авыл хуҗалыгында җитештерү күләменә йогынты ясап, 6,9 процент күләмендә югалтуга китергән. 

Илдар Халиков үз чыгышында билгеләп үткәнчә, республикада, Россиядәге кебек, агымдагы елның икътисади үсеш темплары акырынаю күзәтелүен билгеләп үтте. “ТР Президенты тарафыннан икътисади үсешне көчәйтү һәм вәзгыятьне төрлечә үстерүгә юнәлтелгән чараларны эшләү бурычы куелды”, - диде ул. Аның сүзләренчә, икътисадның алга таба үсеше яңа производстволар булдыруга, предприятиеләрнең конкурентлыгын арттыруга бәйле булачак. Премьер-министр билгеләп үткәнчә, быелгы ел гади булмаячак һәм хакимиятнең барлык органнары, предприятиеләре һәм халкының көчен туплауны таләп итәчәк. 

Аннан соң депутатлар Илдар Халиковка сорауларын җиткерде. Сораулар бюджет өлкәсендә эшләүчеләрнең хезмәт хакын арттыру, җәйге лагерьларны ремонтлау, торак-коммуналь хуҗалык тармагы, аерым алганда, гомумйорт ихтыяҗлары (ОДН) өчен түләү, урта һәм кече эшкуарлыкны үстерү, инвалидлар эшләгән предприятиеләргә ярдәм итүгә кагылышлы иде.
“ТРда торак һәм коммуналь хезмәтләр өчен түләүнең төбәк стандартлары турында” Татарстан Республикасы законына үзгәрешләр кертү хакында” республика законы проекты бүген ТР парламенты утырышында тулаем өч укылышта кабул ителде. 

Аны депутатларга ТР Тарифлар буенча дәүләт комитеты рәисе Марат Зарипов тәкъдим итте. Аның аңлатуынча, Татарстан законына үзгәрешләр кертү зарурлыгы бу өлкәгә кагылышлы федераль норматив-хокукый актларга үзгәрешләр керү белән бәйле. 

Билгеле булганча, гражданнарның торак-коммуналь хезмәтләр өчен түләүгә субсидияләр алуга хокукларын билгеләгәндә һәм аның күләмен исәпләгәндә торакның норматив мәйданының төбәк стандартлары файдаланыла. Моңа кадәр торак-коммуналь хезмәтләрнең төбәк стандартлары күләмнәре биш һәм аннан күбрәк кешелек гаиләләр өчен бер кешегә туры килгән күләмнән чыгып билгеләнә, ә ике, өч, дүрт кешелек гаиләләр өчен тулаем гаилә буенча билгеләнә иде. Хәзер кертелә торган үзгәрешләр буенча, стандартлар ике яки берничә кешелек гаиләләрдә бер кешегә туры килә торган күләмнән чыгып билгеләнәчәк. Ялгыз яшәүче гражданнар өчен стандартлар билгеләү элеккечә кала. 

Закон проектындагы яңалыкларга килгәндә, РФ Хөкүмәте карары белән расланган нормативлар билгеләү кагыйдәләренә үзгәрешләр гамәлгә кергәннән соң, узган елның 1 июленнән коммуналь хезмәтләрне куллану нормативларын билгеләү тәртибе үзгәргән иде. Әлеге үзгәрешләр коммуналь хезмәтләрне куллану нормативларын ике өлешкә бүлүне күздә тота. Аларның берсе торак биналарда коммуналь хезмәтләрне куллану нормативлары булса, икенчесе – гомумйорт ихтыяҗлары өчен коммуналь хезмәтләрне куллану нормативлары. Республика законы проектында әлеге норма да исәпкә алынган. Тагын бер яңалык: моңа кадәр торакларны җылыту буенча нормативлар ел дәвамында тигез өлешләргә бүленеп билгеләнсә, яңа нормативлар буенча ул ягу чорына гына билгеләнәчәк. 

Моннан тыш, узган елның 1 сентябреннән торак йортларда һәм күпфатирлы йортларда яшәүчеләргә коммуналь хезмәтләр күрсәтү буенча федераль Хөкүмәт тарафыннан расланган яңа кагыйдәләр үз көченә керде. Алар нигезендә, әгәр фатирда, йортта хисап приборы юк икән, ул очракта коммуналь хезмәтләр өчен түләүләр күләмен билгеләгәндә коммуналь хезмәтләр куллануның яңа нормативлары исәпкә алына.

	
	                  Депутат берләшмәләрендә


▓ 29 апрельдә КПРФ фракциясе Дәүләт Советында пресс-конференция уздырды. Массакүләм мәгълүмат чаралары вәкилләре белән очрашу барышында оппозициядәге депутатлар берләшмәсе җитәкчесе Хафиз Миргалимов елның беренче дүрт аенда фракция эшләгән эшләр турында сөйләде.

Беренче квартал, парламент депутаты сүзләренчә, закон чыгару юнәлешендә бик тыгыз һәм нәтиҗәле булган. Коммунистлар “сугыш балалары”н, инвалидларны, ветераннарны, бакчачыларны, торакларын яхшыртуга мохтаҗ гражданнарны кайгырту юнәлешендә актив эшләгәннәр. Фракция муниципалитетларда торак-коммуналь хуҗалык торышын тикшергән, сенатор Вәгыйзь Мингазовны чакыртып алу инициативасын башлаган, аерым гражданнарның проблемаларын чишүгә өлеш керткән. 

Фракция әгъзаларының закон чыгару инициативалары турында сөйләгәндә депутат Артем Прокофьев журналистларның игътибарын аларның эшчәнлегенең кайбер якларына юнәлтте. Аерым алганда, аларны коммунистлар фракциясенең эшчәнлеген чагылдырганда объектив һәм оператив булырга чакырды. 

Казан шәһәр Думасы депутаты Илья Шакулов башкала коммунистлары эшчәнлегенең төп юнәлешләре турында сөйләде. 

Аннары пресс-конференцияне оештыручылар массакүләм мәгълүмат чаралары вәкилләренең сорауларына җавап бирделәр..
▓ 28 мартта ТР Дәүләт Советында “Бердәм Россия” фракциясе һәм “Татарстан – яңа гасыр” депутатлар төркеменең уртак утырышы үтте.

Утырышта фракция вәкилләренең “Россиягә һәрбер бала мөһим” (“России важен каждый ребенок”) партия проектын тормышка ашыруда катнашуы турында ТР Дәүләт Советының социаль сәясәт буенча комитеты рәисе Светлана Захарова сөйләде. 

Татарстанда ятимнәрне социаль яклау буенча эш даими рәвештә бара, дип билгеләде С.Захарова. Дәүләт ярдәме белән бергә анда җирле үзидарә органнары, иҗтимагый оешмалар, мәдәният, сәнгать эшлеклеләре, яшьләр катнаша. 

Партия депутатларының “Безнең кино” төбәк партия проектында катнашуы турында утырышта ТР Дәүләт Советының дәүләт төзелеше һәм җирле үзидарә буенча комитеты рәисе Валентина Липужина сөйләде. 

Валентина Липужина сүзләренчә, проект фильмнары традицияләрне ныгытырга һәм яшьләрдә рухи-әхлакый кыйммәтләрне һәм патриотлыкны тәрбияләргә ярдәм итә.
▓  28 мартта үткәрелгән утырышында КПРФ фракциясе берничә көнүзәк мәсьәлә карап тикшерде. Коммунист-депутатлар Дәүләт Советының 39 утырышы көн тәртибенә кертелгән сораулар буенча фикер алыштылар, торак-коммуналь өлкәнең торышы турында сөйләштеләр, аерым закон чыгару инициативалары турында киңәшләштеләр.
Парламент утырышының көн тәртибен тикшергәндә фракция әгъзалары тәкъдим ителгән закон проектларының тиешле комитетларда таләп ителгән процедураларны узуын билгеләп үттеләр. КПРФ тарафдарлары аларның күпчелеген яклап тавыш бирергә булды.
Торак-коммуналь өлкәнең торышы турында фикер алышканда, депутатлар апрель аеның икенче декадасында әлеге проблемага багышлап “түгәрәк өстәл” форматында киңәшмә үткәрү турында карарга килделәр. Анда Лениногорск, Түбән Кама һәм Чаллы шәһәрләренең торак-коммуналь предприятиеләренең эшен тикшерү нәтиҗәләре нигез итеп алыначак.

Аннары “Сугыш балалары” дигән шартлы исем белән тәкъдим ителгән закон проектын әзерләү турындагы сорау каралды. 
	
	                    Котлаулар, чыгышлар


Татарстан Республикасы Дәүләт Советы Рәисе Ф.Х.Мөхәммәтшинның Россия һәм Беларусь халыкларының бердәмлеге көне уңаеннан котлавы

Хөрмәтле ватандашлар! Россия Федерациясе һәм Беларусь Республикасы гражданнары 2 апрельдә уртак бәйрәм – Беларусь һәм Россия халыкларының бердәмлеге көнен билгеләп үтә. Моннан 17 ел элек Беларусь һәм Россия берлеген төзү турындагы шартнамәгә кул куелды һәм ул Беларусь белән Россия интеграциясенә нигез салды. Бу әһәмиятле вакыйга халыклар арасындагы дуслыкны өр-яңа баскычка күтәрде. Уртак тарихыбыз, мәдәни һәм рухи кыйммәтләр, сәяси, икътисадый һәм сәүдә багланышларының актив үсеше бүген ике тугандаш ил арасында үзара файдалы хезмәттәшлекне һәм партнерлыкны алга таба тагын да ныгытуның ышанычлы нигезен тәшкил итә. Шушы еллар эчендә күп эшләр башкарылды. Россия – Беларусь берлеге дуслыкның ныклыгына төрле сынаулар үтте һәм аның тормышчан икәнен исбатлады. Бу дуслыкның нигезе көчле һәм киләчәге зур.

Татарстан ике союздаш дәүләт арасындагы мөнәсәбәтләрдә һәрвакыт алда булды. Безнең республика белән Беларусь дәүләте арасында үзара файдалы хезмәттәшлеккә корылган конструктив партнерлык элемтәләре көннән-көн киңәя бара. Нефть химиясе һәм нефть эшкәртү, авыл хуҗалыгы, машина төзелеше өлкәсендә, дәүләтара мөнәсәбәтләрнең башка күптөрле: сәүдә-икътисадый, фәнни-техник, социаль һәм гуманитар өлкәләрендә үзара эшчәнлекнең яңа юнәлешләре актив үзләштерелә. Шактый гына инвестиция проектлары тормышка ашырыла. Җитештерү тармакларын үстерү, икътисадны инновацион үсеш юлына чыгару һәм халыкның көнкүрешен яхшырту кебек алда торган бурычларны бергәләшеп хәл итү Россия һәм Беларусь халыкларының мәнфәгатьләренә җавап бирә, лаеклы киләчәгебезгә ышанычны арттыра, куелган максатларга ирешүдә ярдәм итә. Бердәм икътисадый киңлек кысаларында без, һичшиксез, ике дәүләтнең дә үсешендә интеграцион куәт мөмкинлекләреннән тагын да нәтиҗәлерәк файдаланачакбыз. 

Кадерле дуслар! Беларусь һәм Россия халыкларының бердәмлеге көнендә сезгә киләчәктә дә тугандаш халыклар арасында күпкырлы эшлекле багланышларны үстерүдә уңышлар телим, халыкларыбыз һәм дәүләтләребез арасындагы бердәмлек тагын да ныгысын! Барыбызга да сәламәтлек, бәхет, тынычлык һәм иминлек юлдаш булсын!
Татарстан Республикасы Дәүләт Советы Рәисе, 
Татарстан халыклары Ассамблеясы Советы Рәисе Ф.Х.Мөхәммәтшинның Туган тел көне белән котлавы

Хөрмәтле татарстанлылар! 26 апрельдә – бөек шагыйребез Габдулла Тукайның туган көнендә безнең республикада Туган тел көне билгеләп үтелә. Башка бәйрәмнәр һәм истәлекле көннәр белән беррәттән бу көн һәркайсыбызның күңелендә аерым урын биләп тора. Асылда ул Россия Федерациясе халыкларының туган телләренә, рухи кыйммәтләренә һәм традицияләренә булган ихтирамның бер чагылышы. 

Һәркайсыбыз өчен газиз ана теленә мәхәббәт бишек җыры белән җанга сеңә. Константин Ушинский “тел ул – халыкның үткән, хәзерге һәм киләчәк буыннарын бер бөек, тарихи бөтен итә торган иң тере, иң бай һәм иң нык бәйләнеше” дип санаган. Тел халыкның яшәеш юнәлешләрен генә чагылдырып калмыйча, асылда, теләсә кайсы милләтнең нигезен тәшкил итә. Туган тел – бәяләп бетергесез белем чыганагы, тутыкмас рухи мирас һәм хәтер сакчысы. Ул үзенең дәвалау көче – сүз белән халыкның рухын һәм зирәклеген чагылдыру аша тарихи кыйммәтләрне саклый, яңалыкны тудыра һәм киләчәккә юл сала. 

Татарстанның лингвистик картасы төрле төсләргә гаҗәеп бай. Республика чын мәгънәсендә күп милләт вәкилләренең туган йортына әверелде. Монда рухи башлангычлары төрле булган мәдәниятләрнең күп гасырлар дәвамында үзара дус һәм тату яшәве буенча уникаль тәҗрибә тупланган. Ышанам ки, үз туган телен яраткан һәм хөрмәт иткән халык, күрше ватандашының да телен ихтирам итә. Әлбәттә, үзенчәлекле тел культурасына тирән үтеп керү җиңел түгел, ләкин ул белем даирәсен киңәйтә, иркен аралашуга юл ача. Шуңа күрә туган телне саклап калу һәм үстерү, борынгы бабаларыбызның рухи мирасы буларак, аны яшь буынга тапшыру – теләсә кайсы демократик дәүләтнең мөһим бурычы. 

Хөрмәтле ватандашлар! Милли мәдәниятне һәм сәнгатьне пропагандалау, яшьләрне әхлакый һәм патриотик тәрбияләү, ана теле аша гүзәллекне тоярга һәм игелекле булырга өйрәтү кебек изге эш белән шөгыльләнүчеләрнең барысына да ихлас рәхмәт әйтәсем килә. Туган тел көне халыкларны бер-берсенә карата игътибарлырак, ихтирамлырак булырга өнди, чөнки кайсы гына телдә сөйләшсәк тә, максатыбыз уртак: бәхетле, озын гомерле булу, балаларның һәм әти-әниләрнең сәламәтлекләренә куанып яшәү, зур уңышларга ирешү. 

Бәйрәм белән сезне, кадерле татарстанлылар! Туган тел көне белән!
	
	                    Документлар әйләнеше


ДӘҮЛӘТ СОВЕТЫНДА ТЕРКӘЛҮ УЗГАН

Татарстан Республикасы законнары проектлары:
Спас муниципаль  районының Иж-Борискино һәм Урта Йорткүл  авыл җирлекләрен үзгәртеп кору һәм “Спас муниципаль районы” муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм аларның статусы турында” Татарстан Республикасы Законына үзгәрешләр кертү хакында (ТР Спас муниципаль районы Советы тарафыннан 2 апрельдә кертелде);  

“Физик культура һәм спорт турында” Татарстан Республикасы Законына үзгәрешләр кертү (ТР Министрлар Кабинеты тарафыннан 4 апрельдә кертелде);  

“Татарстан Республикасы Әгерҗе районы буенча Татарстан Республикасы җәмәгать судьяларының суд участоклары чикләре турында” Татарстан Республикасы Законына үзгәреш кертү хакында” (ТР Министрлар Кабинеты тарафыннан 8 апрельдә кертелде);  

“Татарстан Республикасы җәмәгать судьялары турында” Татарстан Республикасы Законына үзгәрешләр кертү хакында (ТР Дәүләт Советының Законлылык һәм хокук тәртибе комитеты тарафыннан 12 апрельдә кертелде);

“Янгын куркынычсызлыгы турында” Татарстан Республикасы Законының 19 статьясына үзгәреш кертү хакында (ТР Дәүләт Советының Законлылык һәм хокук тәртибе комитеты тарафыннан 19 апрельдә кертелде);
Оешмалар мөлкәтенә салым турында” Татарстан Республикасы Законының 3 статьясына үзгәреш кертү хакында” (ТР Министрлар Кабинеты тарафыннан 29 апрельдә кертелде); 

Мәгариф турында (ТР Дәүләт Советының Мәдәният, фән, мәгариф һәм милли мәсьәләләр комитеты тарафыннан 30 апреьдә кертелде).

ҮЗ КӨЧЕНӘ КЕРГӘН

Татарстан Республикасы Законнары:

“Татарстан Республикасы судьяларының квалификация коллегиясендә җәмәгатьчелек вәкилләре турында” Татарстан Республикасы Законының 3 һәм 4 статьяларына үзгәрешләр кертү хакында (ТР Дәүләт Советы тарафыннан  2013 елның 28 мартында  кабул ителде, «Республика Татарстан» һәм «Ватаным Татарстан» газеталарында 13.04.2013 басылып чыкты); 
“Яшьләр һәм Татарстан Республикасында дәүләт яшьләр сәясәте турында” Татарстан Республикасы  Законының 1 статьясына  үзгәрешләр кертү хакында (ТР Дәүләт Советы тарафыннан  2013 елның 28 мартында кабул ителде, «Республика Татарстан» газетасында 16.04.2013, «Ватаным Татарстан» газетасында 17.04.2013 басылып чыкты); 
“Татарстан Республикасы территориясендә автомобиль юллары һәм юл эшчәнлеге турында” Татарстан Республикасы Законының 27 статьясына үзгәреш кертү хакында (ТР дәүләт Советы тарафыннан  2013 елның 28 мартында  кабул ителде, «Республика Татарстан» газетасында 16.04.2013, «Ватаным Татарстан» газетасында 17.04.2013 басылып чыкты); 
“Халыкны һәм территорияләрне гадәттән тыш хәлләрдән яклау турында” Татарстан Республикасы Законының 9 һәм 10 статьяларына үзгәрешләр кертү хакында (ТР Дәүләт Советы тарафыннан  2013 елның 28 мартында  кабул ителде, «Республика Татарстан» газетасында 16.04.2013, «Ватаным Татарстан» газетасында 17.04.2013 басылып чыкты); 

Татарстан Республикасы законнарын, Татарстан Республикасы Дәүләт Советы һәм аның Президиумы кабул иткән башка актларны  бастырып чыгару һәм аларның үз көчләренә керү тәртибе турында” Татарстан Республикасы Законына үзгәрешләр кертү хакында (ТР Дәүләт Советы  тарафыннан 2013 елның 28 мартында  кабул ителде, «Республика Татарстан» газетасында 16.04.2013, «Ватаным Татарстан» газетасында 17.04.2013 басылып чыкты); 

“Татарстан Республикасында торак урыны һәм коммуналь хезмәт күрсәтүләр  өчен  түләүнең төбәк стандартлары турында” Татарстан Республикасы Законының 3 статьясына үзгәреш кертү хакында (ТР Дәүләт Советы тарафыннан  2013 елның 28 мартында  кабул ителде, «Республика Татарстан» газетасында 16.04.2013, «Ватаным Татарстан» газетасында 20.04.2013 басылып чыкты); 

“Аерым муниципаль берәмлекләрне үзгәртеп кору һәм “Тәтеш муниципаль районы” муниципаль берәмлегенең һәм аның составындагы муниципаль берәмлекләрнең территорияләре чикләрен билгеләү һәм  аларның статусы турында” Татарстан Республикасы Законына үзгәрешләр кертү хакында (ТР Дәүләт Советы тарафыннан  2013 елның 28 мартында  кабул ителде, «Республика Татарстан» газетасында 19.04.2013, «Ватаным Татарстан» газетасында 20.04.2013 басылып чыкты); 

“Татарстан Республикасы Казан шәһәре буенча Татарстан Республикасы җәмәгать судьяларының суд участоклары чикләре турында” Татарстан Республикасы Законына үзгәрешләр кертү хакында (ТР Дәүләт Советы тарафыннан  2013 елның 28 мартында  кабул ителде, «Республика Татарстан»  һәм «Ватаным Татарстан» газеталарында 20.04.2013 басылып чыкты); 

“Татарстан Республикасы Чаллы шәһәре буенча Татарстан Республикасы җәмәгать судьяларының суд участоклары чикләре турында” Татарстан Республикасы Законына үзгәреш кертү хакында (ТР Дәүләт Советы тарафыннан  2013 елның 28 мартында  кабул ителде, «Республика Татарстан»  һәм «Ватаным Татарстан» газеталарында 20.04.2013 басылып чыкты).

ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге һәм “Татар-информ” мәгълүмат агентлыгының уртак басмасы

«Парламентские вести» («Парламент хәбәрләре») бюллетененең электрон версиясен Татарстан Республикасының мәгълүмат челтәрендә табарга (“Документлар әйләнеше” программасы) яки матбугат хезмәтендә заказ бирергә мөмкин.

Электрон версия министрлыклар һәм ведомстволарга, массакүләм мәгълүмат чаралары редакцияләренә, шулай ук мәгълүматларны тапшыруның корпоратив челтәре буенча республика шәһәрләре һәм районнарына муниципаль берәмлекләр советы депутатлары һәм администрацияләр өчен җибәрелә.   

“Парламент хәбәрләре”нең Интернеттагы адреслары:
www.gossov.tatarstan.ru  һәм www.tatar.ru/gossovet.html
НОМЕРНЫ ӘЗЕРЛӘДЕЛӘР:

Дәүләт Советы Аппараты хезмәткәрләре катнашында Резида МАКУЕВА, Җәүдәт ЮНЫСОВ, Чулпан ӘХМӘТОВА, Руслан МӨХӘММӘТШИН, Айгөл ЗАЛЕГДИНОВА, Дания САФИНА. 

     ТР Дәүләт Советы Аппаратының Җәмәгатьчелек һәм массакүләм мәгълүмат чаралары белән үзара эшчәнлек бүлеге 

Тел.: 267-64-90, 267-64-91, 267-64-92, 267-64-93, факс 292-85-98

Почта адресы: 420060, Казан, Ирек мәйданы, 1 йорт, Дәүләт Советы.

Электрон почта – pressa@gossov.tatarstan.ru

